
R  E P U  B  L  I  K  A    E    S  H  Q  I  P  Ë  R  I  S  Ë  
      KËSHILLI BASHKIAK
V E N D I M

Nr. 69, datë 12.07.2022

“PËR 

KALIMIN E TË DREJTËS SË UZUFRUKTIT TEK TË TRETËT, PËR AFATIN E MBETUR TË KONTRATËS SË LIDHUR NDËRMJET BASHKISË TIRANË DHE FONDACIONIT “GULISTAN””
Në mbështetje të pikës 2, të nenit 8, shkronjat “a” dhe “b”, të nënpikës 1.1, të pikës 1, dhe nënpikës 1.2, shkronjës “a”, të nënpikës 1.6, pikës 1, të nenit 9, shkronjës “e/1”, të nenit 54, pikave 3 dhe 6, të nenit 55, të ligjit nr.139/2015, “Për vetëqeverisjen vendore”, të ndryshuar, nenit 232 e vijues, të ligjit 7850, datë 29.07.1994 “Kodi Civil i Republikës së Shqipërisë”, të ndryshuar, kontratës së uzufruktit nr. 3660 prot., datë 11.02.1996, shkresës me nr. 2022/16 prot., datë 02.06.2022 të Fondacionit “Gulistan” si dhe memos së Drejtorisë së Përgjithshme Juridike të Aseteve dhe Lincensimit, me propozim të kryetarit të Bashkisë, Këshilli Bashkiak,
V E N D O S I:

1. Miratimin e kalimit të së drejtës së uzufruktit nga uzufruktari fondacioni “Gulistan”, tek të tretët e përzgjedhur prej tij, për afatin e mbetur, me të njejtat kushte të përcaktuara në kontratën e uzufruktit nr. 3660 prot., datë 11.02.1996, të lidhur ndërmjet Bashkisë Tiranë dhe këtij fondacioni.
2. Uzufruktari i mëparshëm dhe uzufruktari i ri duhet të vijojnë me përmbushjen e të gjitha të drejtave dhe detyrimeve që rrjedhin nga uzufrukti, referuar parashikimeve të ligjit 7850, datë 29.07.1994 “Kodi Civil i Republikës së Shqipërisë”, të ndryshuar.
3. Ngarkohet kryetari i Bashkisë dhe çdo strukturë tjetër për marrjen e masave sipas kuadrit ligjor në fuqi, në funksion të përmbushjes të parashikimeve të pikës 1 të këtij vendimi. 
Ky vendim hyn në fuqi sipas përcaktimeve të pikës 6, të nenit 55, të ligjit nr.139/2015, “Për vetëqeverisjen vendore”, të ndryshuar.

